
PAP On-line -    Pada 22 November 2018 lalu, Kaunselor Pelatih di Pusat 
Asasi Pengurusan, UUM telah menganjurkan program “Leave My Heart Here”
yang bertemakan aktiviti bergotong-royong dan menghias laman foyer asasi. 



2

Program ini diadakan bertujuan untuk mewujudkan persekitaran Pusat Asasi 
Pengurusan yang  indah dan ceria. Selain itu, aktiviti gotong-royong ini dapat 
memupuk dan meningkatkan semangat kerjasama antara staf dan pelajar-
pelajar Program Asasi Pengurusan. Di samping itu, program ini juga dapat 
mewujudkan satu ‘sudut kenangan’ yang boleh dijadikan memori indah kepada 
para pelajar Program Asasi Pengurusan sesi 2018/2019. 

Pada jam 8.30 pagi, taklimat mengenai cara penanaman tanaman pokok 
hiasan mengikut kelas masing-masing telah disampaikan oleh kaunselor 
pelatih.  Ini  diikuti dengan aktiviti penanaman pokok dan hiasan di dalam 
planter box mengikut kelas A, B, C, D, E dan F.  

Para pelajar diberikan masa selama empat jam untuk menanam pokok dan 
menghias planter box mengikut kreativiti masing-masing. Kerjasama daripada 
staf Pusat Asasi Pengurusan semasa aktiviti tersebut telah berjaya 
menghasilkan tanaman serta hiasan yang menarik dan cantik.  

Para pelajar Pusat Asasi Pengurusan juga perlu menjaga tanaman tersebut 
sehingga semester akhir iaitu pada bulan Mei 2019. Kelas yang berjaya 
menjaga tanaman mereka dengan baik akan menerima penghargaan di akhir 
semester pengajian. 

Gotong-royong tersebut turut disertai oleh Dr. Mohamed Ali Haniffa, Timbalan 
Pengarah (Pembangunan Pelajar), Puan Faizah Hashim, Ketua Penolong 
Pengarah dan staf Pusat Asasi Pengurusan.  

 

SEKIAN. 
============================== 

